
3,0 млн унувчан уруғ/га назорат (ўғитсиз) вариантга нисбатан 3,0 млн унувчан 
уруғ/га ва N210 P158 K105 қўлланилган пайкалда  бошоқ узунлиги 3,4 см га, бошокдаги 
бошоқчалар сони 7,1 донагача, бошокдаги дон сони 10 донага битта бошоқдаги дон 
массаси 1,01 г гача ошиб борди. 

6,0 млн унувчан уруғ/га ва турли хил меьѐрларда қўлланилган пайкалларда 
бошоқ узунлиги, бошоқдаги бошоқчалар сони, бошоқдаги дон сони, битта бошоқдаги 
дон массаси 3,0 ва 4,5 млн унувчан уруғларга нисбатан қўлланилган пайкалларга 
нисбатан пасайиш кузатилди. Бунга сабаб бўлиб кўчат сонининг кўплиги ва озуқа 
майдонининг кам бўлиши билан ифодаланди. 

Энг яхши кўрсаткич 3,0 млн унувчан уруғ/га ва N210 P158 K105 қўлланилган 
пайкалда кузатилди, бошоқ узунлиги ўртача  9.9 см, бошокдаги бошоқчалар сони 20,0 
дона, бошоқдаги дон сони 49 дона, битта бошокдаги дон массаси  ўртача 2,20 г ни 
ташкил этди.   

Кузги буғдой ҳосилдорлиги навнинг биологик хусусиятларига, тупроқ иқлим 
шароити, сув, ѐруғлик, озуқа режимига ва қўлланиладиган агро тадбирларга боғлик. 
Кузги буғдой етиштиришда ташқи муҳит омили ѐки қўлланилган агротехнология 
ҳосилдорликка ѐки дон сифатига кучли таьсир кўрсатади. Навларнинг биологик 
хусусиятларига мос етиштириш технологияси қўлланилганда юқори ва сифатли дон 
етиштириш мумкин. Қўлланилган етиштириш технологияси кузги буғдой 
ориногенезнинг босқичларида унинг ҳаѐтий омилларига бўлган талабини оптимал 
даражада қондириши талаб қилинади. 

Ҳулоса қилиб айтганда Зарафшон водийси шароитида суғориладиган ерларда 
кузги қаттиқ буғдойнинг интенсив типидаги Истиқлол-25 нави учун юқори ҳосил ва 
сифатли уруғ олишда, экиш меьѐри 4,5 млн унувчан уруғ/га ва ўғит меьѐри NPK 
180:135:90 кг/га қўллаш ижобий самара бериши билан бир каторда, ғаллачиликда 
юқори иктисодий рентабелликга эришишни таьминлайди. 

КУЗГИ БУҒДОЙ ҲОСИЛДОРЛИГИ ВА ҲОСИЛ СИФАТИГА АЗОТЛИ 
ЎҒИТЛАРНИНГ ТАЪСИРИ 

 

Б.К.Шониѐзов, Ф.Очилов, Ж.Равшанов, У.Усмонов 

Самарқанд ветеринария медицинаси институти 

 

Аннотация. Азотли ўғитларнинг кузги буғдой ўсув даври давомида ўз вақтида 
мақбул муддатлар ва усуллар бўйича қўлланилиши кузги буғдойнинг ўсиш, 
ривожланиши, ҳосилдорлиги ва ҳосил сифатига ижобий таъсир қилади.Азотли 
ўғитларни кузги буғдой ҳосилдорлиги ва ҳосил сифатига таъсири ѐритилган.  

Калит сўзлар: азотли, фосфор, калий ўғитлар, ҳосилдорлик, маҳсулот сифати, 
туплаш, найчалаш,бошоқлаш 

Кириш. Ҳозирги пайтда буғдой Ўзбекистонда энг асосий қишлоқ хўжалик 
экинлардан бири бўлиб турибди. Уларнинг ҳосилдорлиги ва ялпи маҳсулоти 
миқдорини йилдан-йилга ошириш замон талабига айланган.  Кўпгина илмий тадқиқот 

натижаларига қараганда, азотли ўғитлар қўллаганда кузги буғдой ҳосилдорлги ва ҳосил 
сифати яхши бўлади. Азотли ўғитларнинг кузги буғдой ўсув даври давомида ўз вақтида 
мақбул муддатлар ва усуллар бўйича қўлланилиши кузги буғдойнинг ўсиш, 
ривожланиши, ҳосилдорлиги ва ҳосил сифатига ижобий таъсир қилади. Энг асосийси 
клейковина миқдорини кескин оширади. Кузги буғдойни ўсиши, ривожланиши, 
ҳосилдорлиги ва дон сифатини оширишда азотли ўғитларнинг ўрни беқиѐсдир. 

Чунки азот элементи кузги буғдой учун энг муҳим омиллардан бири бўлиб, 
кузги буғдой ўсиши ва ривожланишида бевосита иштирок этади. 

Илмий тажрибалардан аниқ бўлишича, азотли ўғитларни қўлламасдан мўл ҳосил 
ва сифатли маҳсулот олиш мушкул. Азот элементи ўсимликлар учун асосий озиқ 

элемент ҳисобланиб, кўпчилик органик моддалар (оқсил, нуклен кислаталари, 
хлорофилл, алколлоидлар, витаминлар ва бошқа органик моддалар) тўпланишида 
иштирок этади. 

Материаллар ва методлар: Тажрибаларимизда тадқиқот объекти сифатида 
Самарқанд вилоятида кенг тарқалган типик бўз тупроқлар кузги буғдойнинг ―Тания 
‖нави 180,200,220,240 кг/га азот ва 120 кг/га фосфор калийнинг 90 кг/га фонида 
меъѐрлари олинди. 

Дала тажрибалари Самарқанд  вилояти Тайлоқ тумани типик бўз тупроқлари 
шароитида 2018-2019 йилардан бери ўтказилиб келинмоқда. Гурунт сувларининг сатхи 
8-10 м чуқурликда жойлашган бўлиб, тупроқнинг механик таркиби ўртача енгил қумоқ 

ва қумлоқ тупроқ. Тажрибада хар бир пайкалча майдони 450 м2 , шундан хисобга 
олингани 225 м2 , вариантлар бир ярусда сехематик равишда жойлаштирилиб, тўрт 
такрорликда ўтказилиб, илмий тадқиқот ишлари Республикамиздаги илмий-тадқиқот 
муассасаларининг  услубий қўлланмалари ва тавсиялари бўйича олиб борилди. 

Тажриба даласида фосфорли ўғитларнинг йиллик меъѐрининг (100 кг/га P2 O5) -

80% шудгор остига қолган 20 % кузги буғдой уруғларини экиш билан бир вақтда, 
калийнинг барча йиллик меъѐри (60-180 кг/га K2O) шудгор остига азотли ўғитларнинг 
йиллик меъѐри (180 кг/га N) тенг иккига бўлиниб, ўсимликнинг вегетация даврида 
(тупланиш ва найчалаш-бошоқлаш) берилди. Тажриба даласи тупроқларининг 
агрокимѐвий ва агрофизикавий хоссалари бўйича кузги буғдой уруғларининг 
унувчанлиги, совуққа бардошлик даражаси, майсаларнинг куз-қиш-бахорги давирларда 
зарарланиши ва сийраклашиши, қишлашгача ва қишлашдан кейинги туп сони, 
ўсимликнинг ўсиши ва ривожланиши хамда бошқа фенологик кузатишлар ва 
беометрик ўлчашлар услубий қўлланмалари асосида амалга оширилди. 

Кузги буғдойни минерал ўғитлар билан озиқлантиришда азот асосий ўринни 
эгаллайди. Шу боис, дехқончиликда экинлардан юқори хосил олишда азотли ўғитлар 
дастлабки зарур омил ҳисобланади. Азот кузги бугдойнинг барча ўсиш ва ривожланиш 
жараѐнларида иштирок этиб, ўсув даври охиригача уни хар хил миқдорда ўзлаштириб 
туради. Шунинг учун хам минерал ўғитлардан фойдаланиш даражаси доимо бир хилда 
булавермайди. Улар тупроқ ва иқлим шароити, минерал ўғит меъѐрлари, 
ўсимликларнинг тур ва нави, кўчат қалинлиги хамда бошқа агротехник тадбирларга 
боғлиқ бўлади ва улар ўзгариб туради (Стулин, Кизяков, 1978; Вольфкович, 1979). 

Қишда ва эрта бахорда униб чиққан ғалладан юқори хосил олиш учун 
майсаларни N билан 60-70 кг/га меъѐрда озиқлантириш талаб этилади. Ўғитлашни 
туплашгача ва туплаш даврида ўтказган маъқул. Кейинги озиклантиришда шу 
миқдордаги азот найчалашгача берилади. Шу билан биргаликда бошқа агротадбирлар 
амалга оширилишига алохида ахамият бериш зарур (Отабоев, 1996).   

Республикамизда дон ҳосилдорлигини ошириш борасида Б.Д.Азимов ва 
Г.О.Отабоевлар (1996) галлакорларга маслахат сифатида, бошқа агротехник тадбирлар 
билан бир каторда, қуйидагиларни тавсия қиладилар. Юқори ҳосил олиш учун 160-180 

кг/га N, 90-100 кг/ га P ва 60 кг/га K солиниши керак. Бунда фосфорли ва калийли 
ўғитларнинг тўлиқ меъѐри ерни хайдаш олдидан, экиш олдидан ишлов бериш вақтида 

ѐки экиш билан бир вақтда берилади. Азотли ўғитларни ўсимлик ўсиш даврида, яъни 
биринчи озиқлантириш - тўла туплаганда (60-65 кг/га) ва иккинчи озиқлантириш - 

ўсимлик найчалаш даврида (70-80 кг/га) солинади. 
Азотли ўғитларни мақбул меъѐрини аниқлаб, кузги бугдойдан юқори хосил 

олиш мақсадида, Самарканд вилояти Тайлоқ туманидаги Ўзбекистон-Ирландия Элита 
қўшма корхонасининг тажриба даласида Р-150, К-100 кг/га асосида 100, 150, 200, 250, 

300, 350 кг/га N ишлатилганда, 200-250 кг/га N қулланганда энг юқори 63,0-64,0 ц/га 
дон хосили олинган (Хужакулов ва бошкалар, 1998). 

Р.Сиддиковнинг (2006) тавсиясига кўра, азотни кузги буғдойни эрта бахорда 
кундалик ўртача харорат +4 ва +5

0С, буғдой майсаларнинг қўзгалиш муддатига яқин 
муддатда солиниш лозим. Бериладиган азотли ўғит миқдори ўтмишдош экинлар турига 
ва тупроқнинг ҳайдов қатламидаги нитратли азот миқдорига ҳамда навнинг минерал 
ўғитларга бўлган талабини хисобга олган холда белгиланиши зарур. Агар кузги буғдой 
дуккакли экинлардан кейин экилган бўлса 35-40 кг/га N, бошоқли экинлардан кейин 
50-65 кг/га N, кунгабокар, маккажўхори ва ғўзадан кейин экилган майдонларга 75-80 

кг/га соф ҳолда азот берилиши яхши натижа беради. 
Самарқанд вилояти Жомбой тумани шароитида тарқалган бўз, ўтлоқ-бўз ва 

ўтлоқ тупроқлар шароитида охирги йилларда деҳқонлар кузги буғдой етиштиришда 
маълум ютуқларга эришган. Самарқанд қишлоқ хўжалиги институтининг олимлари 
(Д.Н.Кгучков, 1955; С.А.Агишева, 1963; П.У.Узоқов, 1966; Ф.Х.Хошимов, 1990)  ва 
бошқалар тажрибаларида бу масалалар аниқланган. Жомбой туманида тупроқ 

таркибида карбонатлар айниқса магний карбонатлар миқдори кўплиги ва сув режимини 
ўзига хос эканлиги туфайли тупроқда замбуруғлар ва микроорганизмлар ривожланиши 
бошқа худуддан фарқланиб туради. 

Натижалар ва уларни тахлили: Кузги буғдойни азотли ўғитларга нисбатан 
жуда ҳам талабчан ўсимлик ҳисобланади. Тупроқ озиқ режимининг кескин 
яхшиланиши унинг дон ҳосилдорлигини кескин оширади ва тупроқдан ортиқча озиқ 

моддалари олиб чиқиб кетишини камайтиради. Агар кузги буғдой минерал ўғитлар 
билан етарли даражада озиқлантирилмаса тупроқдан катта миқдорда озиқ моддаларини 
олиб чиқиб кетади ва бу ҳолат тупроқ унумдорлигини йўқолишига сабаб бўлади.  
Назорат вариантида кузги буғдой ҳосилдорлиги энг паст бўлди. Фосфорли ва калийли 
ўғитларнинг қўлланилиши кузги буғдойни дон ҳосилдорлигини сезиларли оширди. 
Ўсимликнинг дон ҳосилдорлиги айниқса азот, фосфор ва калийли ўғитлар биргаликда 
қўлланилган вариантларда кескин ошиши кузатилди. Азотли ўғитлар меъѐрининг ортиб 
бориши натижасида ўсимлик дон ҳосилдорлиги ортиб борди.  

Хулоса. Тажрибаларимиз натижасида дастлабки хулоса қилиб айтиш мумкинки 
азотли ўғитлар N200 Р120 К90 берилган вариантларда ўғитлардан азотни ўзлаштирилиши 
энг юқори кўрсаткичнини ташкил этди ва шу вариантда энг юқори ва иқтисодий 
жиҳатдан самарали ҳосилдорликка эришилди. 

